
BALDINTZA TEKNIKOEN AGIRIA, DONOSTIAKO ETXEGINTZA ENPRESA ERAKUNDE 

PUBLIKOAREN ERAIKINETAN BIZI LERROAK ETA AINGURATZE PUNTUAK 

INSTALATZEKO OBREN KONTRATAZIORAKO LIZITAZIOA, PROZEDURA IREKI 

SINPLIFIKATU BIDEZKOA, ARAUTU BEHAR DUEN ADMINISTRAZIO KLAUSULA 

PARTIKULARREN AGIRIARENA 

1. KONTRATUAREN XEDEA 

Kontratuaren xedea da Donostiako Etxegintza Enpresa Erakunde Publikoaren (aurrerantzean, erakunde 

kontratatzailea) bizi lerro eta ainguratze puntu bidezko babes sistemak instalatzeko obrak egitea, BPG 

Coordinadores enpresak idatzitako erorketen aurkako segurtasun sistemak muntatzeko proiektu 

teknikoaren arabera. 

Kontratua honako sorta hauetan zatitzen da: 

SORTAK ERAIKINAK 

1 

      Zarategi pasealekua 84, 86 eta 88 
 

Zarategi pasealekua 90, 92 eta 94 

Mª Dolores Goia plaza 1-6 

2 

Berra Behea kalea 4 eta 6, eta Casares pasealekua 9 eta 11 

Serapio Mujika kalea 13, 15, 17 eta 19 

Mons pasealekua 87, 89, 91 eta 93 

3 Katalina Eleizegi kalea 19, 21, 23 eta 25 

4 

      Goiko Galtzara Berri kalea 8, 10, 12 eta 14 

Lasarte plaza 1-6 

Aita Orkolaga pasealekua 14 eta 16 

 

2. PROIEKTUAK BETETZEA ETA OBRAK EGIKARITZEA 

Agiri honen 1. artikuluan aipatzen den proiektuari zorrotz lotuta egingo dira obrak. Proiektu honi egiten 

zaion erreferentzian, ulertu behar da Segurtasunari eta Osasunari buruzko Oinarrizko Azterketa eta 

proiektu hori osatzen duten gainerako zati guztiak ere barne hartzen direla. Proiektua osatzen duten 

dokumentu guztiek kontratu izaera izango dute, aipatutako lehiaketari buruzko Administrazio Klausula 

Partikularren Agiriak, haren Karatulak eta Baldintza Teknikoen Agiri honek bezalaxe. 

 

3. APLIKATZEKOA DEN ARAUDIA 

Bizi lerroen eta ainguratze puntuen instalazioari arauzko esparru hau aplikatuko zaio: 2012ko EN 795, C 

klasea. 

Ainguratze gailuek (bizi lerroak eta ainguratze puntuak) eta gailu horiek osatzen dituzten elementu 

guztiek CE marka eraman beharko dute, eta enpresa adjudikaziodunak proiektua edo kalkulu orria eta 

instalazioaren ziurtagiria jarri beharko ditu. 

Kontratistak kontratuaren xedean eragina duen eta Donostia hirirako indarrean dagoen araudi espezifiko 

oro bete beharko du, bereziki segurtasunari, makineriari, ekipoei eta abarri buruzkoa. 

Era berean, instalazioak Proiektu Teknikoan adierazitako ezaugarri guztiak bete beharko ditu. 

 

4. KONTRATISTAK AURKEZTU BEHARREKO DOKUMENTAZIOA 

4.1. OBREI HASIERA EMATEAN 

Aldez aurretik planifikatuko da lanak nola egikarituko diren eta, horretarako, aurrez ados jarriko da 

erakunde kontratatzaileko teknikariekin. 

Kontratua sinatu eta 7 egun naturaleko gehieneko epean, kontratistak Segurtasun eta Osasun Plana 

emango du, erakunde kontratatzaileak onar dezan. 

4.2. OBREI AMAIERA EMATEAN 

Obrak amaitutakoan, kontratistak instalazioaren egoera orokorra berrikusiko du: kableen kontrola, 

tentsioa, euskarriak, torlojuak, ainguraketak, tenkagailuak, energia xurgatzaileak, estalkiko zutoinak, 

biraketa angeluak, orgak, norbera babesteko ekipo mugikorrak eta instalatutako gainerako elementuak. 

Obra amaierako ziurtagiria aurkeztuko da, eta bertan jasoko dira egindako obraren benetako neurketa eta 

azken planoak. 

Horrekin batera, dagokion egokitasun ziurtagiria aurkeztuko da, fabrikatzailearena edo instalatzailearena, 

kasuan-kasuan. Egokitasun ziurtagiri horretan jasoko da egindako ikuskapenaren emaitza, instalatutako 

elementu finko eta mugikorren zerrenda eta xehetasuna —elementu horien modeloa, marka eta, hala 

badagokio, serie zenbakia adierazita—, horietako bakoitzaren argazkiak eta egin beharreko edozein ohar. 

Era berean, kontratistak instalazio bakoitzari dagozkion berrikuspenen berri emango du, eta ageriko leku 

batean jarriko du identifikazio plaka —egin beharreko lehen berrikuspenaren data eta instalazioaren 

egoera adieraziko du—. 

 

5. ZEHAZTU GABEKO OBRAK 

Kontratistak egingo ditu agiri honetan zehazten ez diren baina deskribatutako lanak egin ahal izateko 

beharrezkoak diren obra edo lan osagarriak, edo ustekabeko obrak edo lanak, baita deskribatutako lanak 

egin bitartean zehazten diren obrak edo lanak ere, nahiz eta aldez aurretik jasota ez egon. Horretarako, 

erakunde kontratatzaileari horren berri eman beharko dio, eta horien balorazio ekonomikoa egin beharko 

da. Erakunde kontratatzailearen ikus onetsia beharko da lan horiek behin betiko egiteko. 

6. BERRIKUSPENAK 

Kontratistak instalazioaren aldizkako berrikuspenak egiteko eskaintza egin badu, berrikuspen horietako 

bakoitzaren ondoren, dagokion ziurtagiria egin beharko du. Ziurtagiri horretan, ikuskapenaren emaitza 

jasoko da, eta hurrengo berrikuspena noiz egingo den adieraziko da. Horrez gain, ikuskapenaren data eta 

instalazioaren egoera identifikatuko dituen plaka jarriko da. 

 

7. BEHARREZKO BALIABIDEEN ETA LANGILEEN DESKRIBAPENA 

Agiri honetan eskatzen den instalazioa behar bezala egite aldera, enpresa adjudikaziodunak beharrezkoak 

diren langileak, baliabideak eta makineria jarriko ditu, eta horiek guztiak instalatu beharreko sistema 

fabrikatzen duen enpresak behar bezala homologatuta egongo dira. 

Enpresa adjudikaziodunak kontratatu diren lanak egiteko behar dituen giza baliabide eta baliabide 

material guztiak izango ditu, baita norbera babesteko ekipoak ere. Bestalde, enpresa adjudikaziodunak, 

lanak egiten diren bitartean, bere langileen eta obraz kanpoko pertsonen istripuak prebenitzeko eta 

saihesteko beharrezkoak diren babes eta seinaleztapen elementuak izango ditu. 

 

8. EGIKARITZE EPEA 

Kontratu hau egikaritzeko gehieneko epea Administrazio Klausula Partikularren Agiriaren Karatulako 5. 

atalean ezarritakoa izango da.  

 

9. KOMUNIKAZIOA 

Kontratatutako zerbitzuak koordinatu eta gainbegiratze aldera, adjudikaziodunak solaskide bat izendatu 

beharko du, Administrazio Klausula Partikularren Agiriaren Karatulako 10. atalean adierazitakoaren 

arabera. Pertsona horren datuak eman beharko dira, pertsona horrekin harremanetan jarriko baita 

Donostiako Etxegintza Enpresa Erakunde Publikoaren kontratuaren arduraduna. 

 

10. SEGURTASUNAREN ETA OSASUNAREN ARLOKO BETEBEHARRAK 

Ezin izango zaio obrari hasiera eman aldez aurretik ez bada Laneko Segurtasun eta Osasun Plana onartu 

eta ez bada lantokia ireki, urriaren 24ko 1627/1997 Errege Dekretuan eta horrekin bat datozen gainerako 

araudi osagarrietan xedatutakoaren arabera. 

Kontratu honen xede diren obretan lan egiten duten langileei dagokienez, kontratistak segurtasun eta 

osasun arloan eta laneko arriskuen prebentzioaren arloan indarrean dauden xedapenak bete beharko ditu, 

baita kontratu hau egikaritzen den bitartean indarrean jartzen direnak ere. Hori dela eta, xedapen hauek 

betetzen direla zaintzeko funtzio espezifikoa duten organoak eratu beharko ditu, eta kontratista 

adjudikaziodunak legezko xedapen horiek guztiak lantoki bakoitzean betetzeko beharrezkoak diren 

langile kualifikatuak atxikiko ditu.  

Kontratistak, adjudikaziodunak edo beren langileek betebehar horietakoren bat betetzen ez badute edo 

Segurtasunaren eta Osasunaren arloko eta Laneko Arriskuen Prebentzioaren arloko xedapenak urratzen 

badituzte, horrek ez du berarekin ekarriko erakunde kontratatzailearentzako inolako erantzukizunik. 

Enpresa adjudikaziodunak obrako langile guztien sarrera eta irteera kontrolatu beharko du, eta langile 

guztiak idatziz jasoko ditu. 

 


